
A B  
 
 

vs 
 

Avukat Dr Simon Micallef Stafrace u l-Prokuratur 
Legali Quentin Tanti b’digriet tat-12 ta’ Jannar 2012 
gew nominati bhala kuraturi deputati ghall-assenti C 

D B 
 

Il-Qorti: 
 
Rat ir-rikors li permezz tieghu ir-rikorrenti ippremettiet: 
 
Illi l-partijiet izzewgu fit-tlieta u ghoxrin (23) ta’ Awissu ta’ l-
elf disa mija u disghin (1990) (Ara Dok A anness) u minn 
dan iz-zwieg huma ma kellhomx tfal; 

Illi l-partijiet ilhom legalment separati b’sentenza mill-
Prim’Awla tal-Qorti Civili mis-sebgha (7) ta’ April tas-sena 
elfejn (2000) (Ara Dok B anness); 
 
Illi m’hemm l-ebda prospett ragonevoli ghal rikonciljazzjoni 
bejniethom stante illi minbarra li ilhom hdax (11)- il sena 
mifrudin legalment, l-intimat abbanduna lill-martu u ilu 
assenti minn Malta minghajr hjiel ta’ fejn jista jinsab sa 
minn qabel il-ftuh tal-kawza tas-separazzjoni u 
ghaldaqstant illum il-partijiet ghandhom hajja totalment 
separata minn xulxin u sahansitra l-attrici ffurmat rabta ma 
persuna ohra; 
 
Illi m’hemm l-ebda manteniment dovut skond is-sentenza 
ta’ separazzjoni hawn fuq imsemmija; 
 
Illi dawn il-fatti hawn fuq imsemmija jissudisfaw il-
kundizzjonijiet kollha mehtiega ghall-ksib tad-divorzju 
skond l-Artikolu 66B tal-Kodici Civili, Kap 16 tal-Ligijiet ta’ 
Malta; 
 
Talbet li l-intimat ighid ghaliex din il-Qorti m’ghandhiex :  
 
1. Tippronunzja il-hall taz-zwieg bejnet il-partijiet; 
2. Tordna lir-Registratur tal-Qorti sabiex, fiz-zmien 
imholli ghal daqshekk mill-istess Qorti javza lid-Direttur 
tar-Registru Pubbliku bil-hall taz-zwieg tal-partijiet biex 
dan jigi registrat fir-Registru Pubbliku; 
 
Rat id-digriet taghha tal-1 ta’ Frar, 2012; 
 
Rat id-dokumenti li gew esebiti; 
 
Rat in-nota tar-rikorrenti li permezz taghha talbet sabiex 
tirriverti ghal kunjom xbubitha Muscat; 
 
Rat illi l-kuraturi deputati debitament notifikati ma 
ipprezentawx risposta u lanqas dehru meta issejjah u gie 
ittrattat dan ir-rikors; 
 
Rat l-Artikolu 66 tal-Kap. 16 tal-Ligijiet ta’ Malta; 

Ikkunsidrat : 
 
Illi l-Qorti semghet lir-rikorrenti tixhed bil-gurament taghha 
u wara illi rat l-atti kollha irrizultalha illi ir-rekwiziti kollha 
mehtiega mill-Ligi sabiex zwieg jigi mahlul gew sodisfatti u 
dana peress illi gie ippruvat illi l-partijiet ilhom legalment 
separati permezz ta’ sentenza moghtija mill-Prim’Awla tal-
Qorti Civili fis-7 ta’ April 2000; 
 
Illi gie ippruvat illi ma hemm l-ebda prospett ragonevoli 
ghal rikonciljazzjoni bejn il-partijiet u illi ma hemm l-ebda 
manteniment dovut skond is-sentenza ta’ separazzjoni 
imsemmija aktar ‘il fuq f’dan il-gudikat; 
 
Ghaldaqstant, u ghar-ragunijiet  kollha fuq imsemmija, il-
Qorti filwaqt illi tilqa’ it-talba tar-rikorrenti sabiex tirriverti 
ghal kunjom xbubita Muscat, tilqa’ t-talbiet, tippronunzja il-
hall taz-zwieg bejn il-partijiet u tordna lir-Registratur tal-
Qrati sabiex, fi zmien xahar millum, javza lid-Direttur tar-
Registru Pubbliku bid-divorzju tal-partijiet biex dan jigi 
registrat fir-Registru Pubbliku; 
 
Il-Qorti tordna illi ir-rikorrenti ghandha thallas l-ispejjez ta’ 
dan ir-rikors. 

